
Новите волонтери на Мировниот Корпус дадоа заклетва  

пред Амбасадорот Рикер 

 
Куманово, 12 декември 2008 

 

Обраќање на Амбасадорот Рикер   
 

Срдечен поздрав на почитуваните гости вклучувајќи ги г-дин Перо Стојановски, Министер за 
образование и наука, г-дин Зоран Дамјановски, Градоначалник на Куманово, претставници од 
Министерството за локална самоуправа, Министерството за животна средина и просторно 
планирање, Министерството за труд и социјална политика, Министерството за здравство, 
Министерството за надворешни работи и Министерстворто за внатрешни работи. Сите вие сте 
претставници на партнерство меѓу нашите две земји, промотори на развојот и просперитетот на 
Македонија,  и градители на цврста основа на меѓусебното разбирање на луѓето од двете земји. 

Соединетите држави се најблизок пријател и поддржувач на Македонија. Партнерството меѓу 
нашите земји е длабоко и повеќе димензионално и ние напорно работиме секој ден да ги 
унапредиме нашите заеднички цели за демократија, безбедност и просперитет. Не постои 
поцврст доказ за пријателството на Соединетите Американски држави од присуството и 
посветеноста на доброволците на Мировен корпус. Вашата работа овде и енергијата и 
посветеноста која ја носите со себе ќе има влијание врз животите и ќе им овозможи на луѓето од 
Македонија да се запознаат со Американските вредности. 
 
Програмата на Мировен корпус претствува значаен и препознатлив симбол на придонесот на 
Америка кон градење на светскиот мир. Трите цели кои ја дефинираат мисијата на Мировен 
корпус уште од почетокот на програмата за време на претседателот Џон Кенеди во 1961, се: 
 

1. да се овозможи обука за луѓето од заинтересираните земји.  
 
2. да им помогне на луѓето од земјите домаќини да имаат подобро разбирање за луѓето од 

Америка. 
 

3. да им помогне на луѓето од Америка да стекнат подобро разбирање за народите од 
земјите ширум светот. 

  
Доброволците на Мировен корпус ги претставуваат Американците од разни заедници ширум 
Соединетите држави. Тие се овде да изградат пријателство со луѓето од заедници од цела 
Македонија.  
 
Примери на достигнувања на сегашните доброволци:  
 

o еден доброволец, заедно со колегите од локалната организација, направи проценка на 
потребите за развој на сопствените вештини на различни старосни групи во нивната 
заедница како дел од програмата за превенција на трговија со луѓе; 

o Друг доброволец му помогна на својот соработник од локалното училиште да 
учествува на Меѓународен симпозиум за музичко образование во Италија каде што 
оствари голем број контакти, што резултираше со донација на музички инструменти за 
училиштето во Македонија; 

o Група на доброволци со помош на локалните колеги од Ромската заедница, го 
организираа првиот Ромски младински лидерски камп во Крушево, каде што 64 млади 
Роми учеа за лидерски вештини, здрав начин на живеење и поголема свесност за 
животната средина; 

o Друг доброволец предаваше Англиски јазик на 500 студенти по право на Државниот 
Универзитет во Тетово; 20 доброволци помагаа на Здружението на наставници по 
Англиски јазик на Македонија, во организација на Национален натпревар за пишување 
есеи на тема Дискриминација и човекови права. Овие доброволци работеа со 44 

наставници по англиски јазик и 490 ученици и одржаа работилници на тема пишување 
есеи. 

 
Новата група доброволци ќе работи на различни места во Македонија, во организации како 
ЕСМА, асоцијација на жените ромки во Шуто Оризари Скопје, невладината организација 
Поддршка, асоцијација која ги поддржува семејствата и младите под ризик од Гевгелија, Агро-
винка, асоцијација на жени фармери во Истибања, Текстилна трговска асоцијација на Македонија 
во Штип, Државниот универзитет во Тетово, како и општините во Демир Хисар, Дојран, 
Македонска Каменица и Струга. Други доброволци ќе подучуваат англиски јазик во основни и 
средни училишта низ Македонија. 
 
Како што можете да видите, Мировен корпус е организација која се залага за размена на идеи и 
за заедничка соработка, учење заедно, пренос на знањеа и вештини, делење искуства и 
поттикнување на меѓусебно разбирање и добро наклонетост. Ги доверуваме овие вредности на 
новата група на доброволци на Мировен корпус. 
 
Во овој момент, ќе ги замолам новите доброволци да се подготват да ја дадат свечената обврска 
за служба. Ве молиме да ја дигнете десната рака....(The Oath shall not be translated) 
 
Ви посакувам многу успех на секој од вас во вашата служба како доброволец и би сакал да ја 
изразам мојата почит кон вашата посветеност за меѓународно разбирање и создавање на 
поблиски врски меѓу Соединетите Американски Држави и Република Македонија. 
 
Сега, го имам задоволството да ви го представам Министерот за образование и nаука, г-дин Перо 
Стојановски, кој ќе се обрати до волонтерите и гостите. 
 
 


